
Erindisbréf fyrir


Níels Einarsson


forstöðumanns Stofnunar Vilhjálms Stefánssonar
UMHVERFISRÁÐUNEYTIÐ
Stofnun Vilhjálms Stefánssonar starfar undir yfirstjórn umhverfisráðuneytis samkvæmt lögum um Stofnun Vilhjálms Stefánssonar og samvinnunefnd um málefni norðurslóða, nr. 81/1997. Forstöðumaður er skipaður af umhverfisráðherra til fimm ára í senn að fengnum tillögum stjórnar og ber ábyrgð gagnvart ráðherra í samræmi við lög og skipurit stofnunarinnar. Umhverfisráðherra skipar einnig stofnun Vilhjálms Stefánssonar þriggja manna stjórn til fjögurra ára í senn. Stjórnin fjallar um stefnu og starfsáætlanir stofnunarinnar.  

Forstöðumaður ber ábyrgð á fjárhagslegum rekstri hennar og framfylgir þeim lögum og stjórnvaldsfyrirmælum sem um stofnunina gilda sem og einstökum fyrirmælum ráðherra um starfsemi hennar. Hann skal í samráði við stjórn annast stefnumótun og áætlanagerð og hafa umsjón með fjáröflun. Forstöðumaður ræður aðra starfsmenn stofnunarinnar.

Forstöðumaður Stofnunar Vilhjálms Stefánssonar ber ábyrgð á gerð langtímaáætlunar fyrir stofnunina og að hún sé í samræmi við markmið ráðuneytisins og ráðherra hverju sinni. Forstöðumaður skal gera starfs- og rekstraráætlun fyrir hvert ár þar sem gerð er grein fyrir hvernig helstu starfsmarkmiðum og áherslumálum yfirstandandi árs verði náð. Langtímaáætlun, starfs- og rekstraráætlun skal leggja fyrir ráðuneytið til samþykktar.

Forstöðumaður stofnunarinnar skal stýra starfsemi stofnunarinnar í samræmi við lög og reglur ríkisstjórnar í jafnréttismálum og gæta þess að konur og karlar hafi jafnan rétt til starfa hjá stofnuninni og til launa fyrir sömu störf. Forstöðumaður skal jafnframt stuðla að því að störf innan stofnunarinnar henti jafnt konum sem körlum og vinna að jafnri stöðu kynjanna í hvívetna. 

Verkefni Stofnunar Vilhjálms Stefánssonar samkvæmt lögum, nr. 81/1997, eru m.a.:

· Safna og miðla upplýsingum um málefni norðurslóða.

· Stuðla að því að umhverfisrannsóknir á norðurslóðum séu samræmdar og gera tillögur um forgangröð þeirra. 


· Miðla fræðslu um málefni norðurslóða til skóla og almennings.


· Vera stjórnvöldum til ráðgjafar um málefni norðurslóða, einkum umhverfisvernd og sjálfbæra þróun.



· Annast samstarf við sambærilegar stofnanir erlendis, t.d. um rekstur fjölþjóðlegra verkefna.


· Skapa aðstöðu fyrir fræðimenn sem stunda rannsóknarstörf á fræðasviði stofnunarinnar.



Erindisbréf þetta sem sett er samkvæmt 38. gr. laga um réttindi og skyldur starfsmanna ríkisins, nr. 70/1996 og gildir þar til umhverfisráðherra ákveður annað.  Forstöðumaður Stofnunar Vilhjálms Stefánssonar getur óskað eftir endurskoðun erindisbréfs þessa.

